
Pou Piblikasyon Imedyat: 18 desanm 2012 

GOUVÈNÈ CUOMO ANONSE PLIS PASE 700 KONSEYE ‘PROJECT HOPE’ DEPLWAYE POU OFRI KONSÈY 

SOU KRIZ NAN ZÒN KI FRAPE PI DI NAN OURAGAN SANDY 

 

Plis pase 200.000 Nouyòkè Pral Resevwa Sèvis nan Pwogram nan  

 

Jodi a, Gouvènè Andrew M. Cuomo te anonse nan ‘Project Hope’ (Pwojè Lespwa), yon Pwogram Asistans 

ak Fòmasyon sou Konsèy pou kriz, plis pase 700 konseye te deplwaye nan kominote ki te frape pi di nan 

Ouragan Sandy pou ofri sèvis sante mantal pou Nouyòkè ki afekte yo. State Office of Mental Health 

(OMH) estime plis pase 200.000 moun nan Vil New York, Long Island ak Lower Hudson Valley ap resevwa 

asistans, konseye sou kriz ak sèvis edikasyonèl nan pwogram nan.  

 

Apati 13 desanm 2012, OMH te anboche, fòme ak deplwaye 717 konseye pou kriz nan Vil New York, 

Long Island ak Konte Westchester. Antou, ajans lan prevwa anboche ak deplwaye plis pase 900 konseye 

pou Project Hope.  

 

Gouvènè Cuomo di konsa, “Moun yo kontinye ap santi gwo dega Ouragan Sandy. Pou anpil Nouyòkè k 

ap rebati ak eseye fè aktivite lavi yo vin nòmal, moman sa yo trè difisil epi yo bay anpil estrès. An repons, 

Project Hope ap kontinye agrandi ak ofri sèvis konsèy li pou kriz yon fason pou kominote ki frape pi di yo 

kapab retounen nan aktivite yo san pèdi tan.” 

 

Mwa pase, Eta a te resevwa yon sibvansyon $8,2 milyon dola nan FEMA pou finanse Project Hope. 

Project Hope ap chache ede viktim Siklòn Sandy admèt, nan pi fò ka yo, reyaksyon emosyonèl yo nòmal. 

Konseye nan moman kris pral itilize pratik Premye Swen Sikolojik ki fè prèv yo, eki itilize relasyon sou baz 

kontak pou bay anviwònman sekirize ak konfòtab pou viktim yo retabli epi jwenn enfòmasyon, asistans, 

ak referans Objektif Project Hope se ede plizyè milye Nouyòkè retounen nan nivo fonksyònman yo ak 

sante mantal yo anvan siklòn lan.  

 

Avèk sibvansyon federal la, OMH te anboche ak fòme konseye kriz pou travay nan zòn ki afekte yo. 

Konseye sa yo ap bay asistans nan sant kominotè yo epi yo prale nan chak kay pou bay sèvis, ki gen 

ladan konsèy sou kriz, sipò emosyonèl, teknik pou siviv ak teknik pou redui estrès, rekòmandasyon 

founisè ak enfòmasyon sou resous ki asosye avèk katastwòf. 

Answit, 85 anplwaye OMH te ale nan Sant Sekou pou Katastwòf pou ofri sèvis sante mantal pandan 

Ouragan Sandy. Nan konte Nassau, Suffolk, Rockland ak Orange, plis pase 20.000 Nouyòkè te  

resevwa èd.  

 

Rezidan Eta New York kap viv detrès emosyonèl kòm konsekans Siklòn Sandy ka jwenn sipò nan moman 

kriz gratis ak konfidansyèl  24/24 lè yo rele LifeNet nan 800-543-3638. 

 

Adilt ki nan detrès pèsistan alaswit yon twoma ka montre siy enèvman, fèb konsantrasyon, movèz imè 

ak desespwa, izòlman, dekourajman ak ensètitid pou lavni, chagren pèsistan lè yo sibi yon pèt, kochma 

ak vizyon souvni, pwoblèm sante ki nouvo ouben kap agrave ak konsomasyon alkòl, tabak ak dwòg. 

Timoun, patikilyèman sa ki separe ak fanmi yo, ki te pèdi fanmi ouben zanmi, ouben ki te bezwen evakye 

ouben relokalize ka devlope reyaksyon twomatik epi aji tankou timoun pi piti pase yo, pa travay byen 

lekòl, rete izoke, angaje nan konpòtman riske epi menm rantre nan kontravansyon ak lajistis. 

 

Moun ki gen siy twomatis ki endike anwo a jwenn ankourajman pou chèche èd imedyatman, yon fason 

pou yo kapab refè ak rebati lavi yo byen vit.  

